
MALTA 

 

QORTI TAL-MAGISTRATI (MALTA) 
 BHALA QORTI TA' GUDIKATURA KRIMINALI 

 
 

MAGISTRAT DR. 
ANTONIO MIZZI 

 
 
 

Seduta ta' l-4 ta' Ottubru, 2006 

 
 

Numru 1000/2006 
 
 
 

Il-Pulizija 
(Sp Kevin Farrugia) 

vs 
Albahi Al Jalil Abdel, iben Salem, 

imwieled il-Palestina fil-21 ta’ 
april, 1978 

 
 
 
Il-Qorti, 
Rat l-akkużi kontra l-imputat talli fil-21 ta’ settembru, 2006 
għal ħabta tas-6.45 p.m. ġewwa Ward 8B, fl-Isptar Monte 
Carmeli, Attard – 
1. attakka jew għamel reżistenza bi vjolenza jew b’ħebb 
ta’ xorta li ma titqies vjolenza pubblika, kontra persuni 
nkarigati skond il-liġi minn servizz pubbliku, u cioe’ kontra 
PC750 Terry James Mallia u pulizija oħra waqt li kienu 
qed jaġixxu għall-esekuzzjoni tal-liġi; 
2. inġurja jew hedded persuni nkarigati skond il-liġi minn 
servizz pubbliku, waqt li kienu qed jagħmlu jew minħabba 

li kienu qed jagħmlu dan is-servizz jew bil-ħsieb li 
jbeżżagħhom jew li jinfluwixxi fuqhom kontra l-liġi fl-
esekuzzjoni ta’ dan is-servizz u cioe’ fuq iil-persuna ta’ 
PC750 Terry James Mallia u pulzija oħra; 
3. mingħajr il-ħsieb li joqtol jew ipoġġi l-ħajja f’perikolu ċar 
iżda biss bil-ħsieb li jagħmel offiżi gravi fuq il-persuna ta’ 
ħaddieħor, ikkaġuna offiża ta’ natura ħafifa fuq il-persuna 
ta’ PC750 Terry James Mallia, hekk kif iċċertifika Dr. M. 
Caruana M.D. taċ-Ċentru tas-Saħħa tal-Floriana; 
4. naqas li jobdi l-ordnijiet leġittimi mogħtija lilu minn 
PC750 Terry James Mallia u pulizija oħra waqt li kien qed 
jaqdi d-doveri tiegħu jew ma ħallhiex jew fixklu waqt il-qadi 
ta’ dmirijietu; 
5. ħebb kontra PC750 Terry James Mallia sabiex jiġurjah, 
idejqu jew jagħmillu ħsara; 
6. ikkometta ħsara volontarja fuq l-uniformi ta’ PC750 
Terry James Mallia liema ħsara ma teċċedix il-Lm50; 
7. volontarjament kiser il-bon ordni jew il-paċi pubblika 
b’għajjat; 
8. volontarjament qal kliem oxxen u espressjonijiet ta’ 
dagħa. 
 
Rat in-nota tal-Avukat Ġenerali fejn ta l-kunsens tiegħu 
biex dan il-każ jiġi trattat bi proċedura sommarja. 
 
Rat il-verbal tas-seduta tal-4 ta’ ottubru, 2006 fejn l-
imputat ammetta l-akkużi miġjuba kontra tiegħu. 
 
Semgħet lill-prosekuzzjoni u lill-avukat ta’ l-imputat dwar 
il-piena. 
 
 
 
 
 
 
Għaldaqstant, issib lill-imputat ħati tal-akkużi miġjuba 
kontra tiegħu.  Rat l-artikoli 95(1), 96(a), 221, 325(1)(ċ), 
338(bb)(dd)(ee), 339(1)(d) u 342 tal-Kodiċi Kriminali.  Rat 
il-fedina penali netta u l-ammissjoni bikrija u għalhekk 
tikkundannah għal piena ta’ sena priġunerija.  Rat l-
artikolu 28A tal-Kodiċi Kriminali u tordna li tali piena ma 

sseħħ ħlief jekk l-imputat jikkometti reat ieħor li għalih 
hemm il-piena tal-priġunerija fi żmien sentejn mil-lum.     
 
 
 
 

< Sentenza Finali > 
 

---------------------------------TMIEM--------------------------------- 


